
Þ v í d æ m i s t r é t t v e r a : 

Hinni áfrýjuðu fjárnámsgjörð og nauðungar-

uppboði skal óraskað. Áfrýjandi Páll Stefáns-

■son greiði stefndu, Boga Brynjólfssyni og Sturlu 
Jónssyni, málskostnað fyrir yfirdómi, 30 kr. til 
hvors þeirra. 

Yfirréttarmálaflutningsmaður Páll Jónsson greiði 
sekt til landssjóðs 10 kr. og til bæjarsjóðs 
Beykjavíkur 10 kr. ídæmdur málskostnaður og 
sekt greiðist innan 8 vikna frá löglegri birtingu 
dóms þessa að viðlagðri laga-aðför. 

Mánudaginn 30. október 1916. 

Nr. 16/1916: Erlendur Erlendsson 
gegn 

Boga Brynjólfssyni 
og Sturlu Jónssyni. 

D ó m u r : 
Hinn 12. nóvember 1915 innleysti Bogi Brynj-

ólfsson yfirréttarmálaflutningsmaður í Landsbankan-

um 2100 kr. víxil, útgefinn 19. febr. s. á. af Sturlu 
Jónssyni kaupmanni hér i bænum og fekk hann þá 
jafnframt hjá Landsbankanum framselt veðskulda-

bréf, útgefið 11. marz 1912, af Oddi Oddssyni gull-

smið á Eyrarbakka til Jóhanns Jóhannessonar, fyrir 
5731 kr., trygt með 2. veðrétti í húseigninni nr. 56 
við Laugaveg hér í bænum, en veðskuldabréf þetta 
hafði verið sett bankanum að handveði til trygging-
ar ofannefndum víxli. Eftir að stefndi var orðinn 
eigandi þessa veðbréfs, lét hann hinn 11. ]'anúar 1916 
gera fjárnám í hinni veðsettu eign nr. 56 við Lauga-
veg fyrir kr. 2129.05 af veðskuldinni svo og kostn-
aði við fjárnámið; krafðist stefndi síðan að húseignin-
væri seld til lúkningar skuldinni, en við hið 3ja og. 
síðasta uppboð á húseignirmi mótmæiti áfrýjandi, Er-
lendur Erlendsson, uppboðinu sem ólöglegu, en með 
úrskurði, uppkveðnum 3. marz þ. á., var ákveðið að-
uppboðinu skyldi haldið áfram, og var húseignin síð-
an seld sama dag. 

Umgetnu fjái'námi og úrskurði hefir áfrýjandi 
skotið til yfirdómsins með stefnu dags. 8. marz þ. á. 
Hefir hann stefnt fjárnáms- og uppboðsbeiðanda Boga 
Brynjólfssyni svo og Sturlu Jónssyni kaupmanni og 
krefst hann þess hér fyrir réttinum principaliter að 
fjárnámið sé upphafið og nauðungarsalan sé dæmd 
ómerk, en til vara að rétti hans sem 3ja veðhafa í 
hinni seldu eign verði skipað sæti næst á eftir veð-
skuld til v.eðdeildar Landsbankans, sem hvílir á eign-
inni með 1. veðrétti, eða á undan veðrétti Boga 
Brynjólfssonar. Ennfremur krefst hann þess, að 
stefndu Bogi Brynjólfsson og Sturla Jónsson verði in 
solidum dæmdir til að greiða málskostnað að skað-
lausu. 

Stefndi Bogi Brynjólfsson, sem hefir mætt bæði 
fyrir sig sjálfan og Sturlu Jónsson, kiefst þess hins 

vegar að hin áfrýjaða fjárnámsgerð og úrskurður upp-
boðsréttarins svo og nauðungaruppboðið verði stað-
fest og áfrýjandi dæmdur til að greiða honum og 
Sturlu Jónssyni málskostnað fyrir yfirdómi að skað-
lausu eða eftir mati réttarins. Svo krefst hann og 
að áfrýjandi verði sektaður fyrir óþarfa málsýfiugu. 

Tildrög máls þessa eru þau, að Sturla kaupmað-
ur Jónsson seldi Guðmundi nokkrum Einarssyni hús-
eignina við nr. 56 við Laugaveg hér í bænum með 
afsalsbréh' dags. 1. marz 1915. Kaupverðið átti að 
greiðast þannig, að kaupandi átti að taka að sér 
eftirstöðvar af veðdeildarláni að upphæð kr. 3896.60 
er hvildi á eigninni með 1. veðrétti; ennfremur átti 
hann að taka að sér að greiða >veðskuld þá — víxil-
skuld — nú að upphæð 2100 kr. — upphaflega 3300 
kr. (tnisritun fyrir 3200 kr.) — er hvílir á eigninni 
með 2. veðrétti til satna banka (þ. e. Landsbankans)«. 
Ennfremur afsalaði kaupandi seljanda húseign í Hafn-
arfirði, en fyrir eftirstöðvum kaupverðsins gaf Guð-
mundur Einarsson út til seljanda Sturlu Jónssonar 
skuldabréf að upphæð 1200 kr., trygt með 3. veð-
rétti og uppfærslurétti í hinni seldn eign. A undan 
3ja veðrétti átti þannig að hvila á eigninni kr. 
3896.60+2100.00. — Veðbréf þetta seldi Sturla Jóns-
son 3. ágúst 1915 Halldóri nokkrum Jónssyni, en 
hann framseldi skuldabréfið 24. nóv. s. á. Birni nokkr-
um Gislasyni, er síðan framseldi áfrýjanda það 27. 
s. mán. 

Sturla hafði keypt téða húseign af Þorvarði Þor-
varðarsyni prentsmiðjustjóra, en þá er hann átti hús-
eignina hafði hann fengið 3200 kr. víxillán hjá Lands-

foankanum og til tryggingar vfxlinum setti hann 
bankanum að handveði áðurnefnt skuldabréf útgefið 
11. marz 1912 af Oddi Oddssyni til Jóhanns Jóhann-
essonar trygt með 2. veðrétti í eigninni. Þetta vix-
illán tók Sturla að sér að greiða, en tryggingin fyrir 
því hélst óbreytt. Meðan Sturla átti eignina færðist 
-víxillánið niður í 2100 kr., og við þetta víxillán er 
átt í afsalsbréfi Sturlu til Guðmundar Einarssonar. 
Með því nú Guðmundur og seinni eigendur húseign-
innar vanræktu að greiða víxilinn, féllu á hann vext-
ir frá gjalddaga hans 19. ágúst til 12. nóv., er stefndi 
Bogi Brynjólfsson innleysti hann. 

Þá er Bogi innleysti víxilinn fékk hann hjá bank-
anum, svo sem fyr er sagt, veðskuldabréf Odds fram-
«elt til eignar, og gerði Bogi síðan fjárnám í hinni 
veðsettu húseign samkvæmt veðbréfi þessu fyrir upp-
hæð vixilsins kr. 2100.00 að viðbættum vöxtum kr. 
.29.05, eða samtals kr. 2129.05. 

Áfrýjandi heldur því fram, að veðskuldabréfið 
11. marz 1912, er fjárnámið var gert eftir, hafi verið 
fallið úr gildi áður en Bogi Brynjólfsson fékk það 
framselt hjá Landsbankanum og að honum hafi verið 
fullkunnugt um þetta. Skýrir áfrýjandi þetta á þann 
veg, að eftir að Þorvarður Þorvarðarson eignaðist 
téð veðskuldarbréf hafi hann orðið eigandi að hinni 
veðsettu húseign, en við það hafi skuldabréfið að 
sjálfsögðu fallið ur gildi. í öðru lagi heldur hann 
því fram, að þótt veðbréfið hefði ekki verið fallið úr 
gildi 1. marz 1915, er Sturla seldi eignina, þá haíi 
Sturla með því að selja eignina svo og með því að 
aelja 3. veðréttarbréfið, án þess að geta um tilveru 

þess, tekið að sér ábyrgð á þvi að það væri úr aög-
unni. Þar sem nú umrætt veðskuldabréf hafi verið 
gengið úr gildi, og þar sem víxilskuldin, sem nefnd 
er í afsalsbréfi Sturlu, aldrei hafi hvílt sem veðskuld 
á húseigninni nr. 56 við Laugaveg, þá hafi 1200 kr. 
veðbréf áfrýjanda færst upp, þannig að það hafi öðl-
ast veðrétt næst á eftir veðskuldinni til veðdeildar 
Landsbankans. 

Þessar aðfinslur áfrýjanda verða þó ekki teknar 
til greina. Svo sem þegar hefir verið sagt, veðsetti 
Þorvarður Þorvarðarson Landsbankanum með trygg-
ingarbréfi dags. 16. april 1912 umrætt veðskulda-
bréf 11. mars 1912 og þessi veðsetning stóð óbreytt 
þar til Bogi Brynjólfsson innleysti 2100 kr. víxilinn 
og fékk veðskuldabréfið framselt 12. nóv. 1915, en 
þessi ráðstöfun á bréfinu var nægileg til þess að 
halda veöréttinum í fullu gildi, og þennan rétt, veð-
réttinn, hefir Bogi Brynjólfsson eignast við friimsal 
bréfsins hjá bankanum. 

I annan stað verður eigi álitið að Sturla Jónsson 
hafi hvorki með sölu húseignarinnar eða með því að 
selja 1200 kr. veðskuldabréfið tekið að sér ábyrgð á 
því, að umrætt veðskuldabréf Odda væri eigi til r 
heldur einungis ábyrgð á því að eigi hvíldi hærri 
veðskuld á 2. veðrétti en 2100 kr., og þar sem stefndi 
Bogi Brynjólfsson hefir eigi gert fjárnám í húscign-
inni nr. 56 við Laugaveg fyrir hærri upphæð að við-
bættura áföllnum vöxtum, verður eigi séð að r<>ttur 
áfrýjanda hafi að neinu leyti verið fyrir borð borinn. 

Samkvæmt framansögðu ber því eftir kröfu hinna 
stefndu að staðfesta hina áfrýjuðu fjárnámsgjörð svo^ 

og úrskurð uppboðsréttarins og nauðungaruppboðið. 
Eftir atvikum virðist eigi næg ábtæða til þess að sekta 
áfrýjanda fyrir óþarfa málsýfingu, en eftir málavöxt-
um þykir rétt að hann greiði stefndu málskostnað 
fyrir yfirdómi, er ákveðst 30 kr. til hvors þeirra. 

I skjali, er þeir áfrýjandi og umboðsmaður hans, 
yfirréttarmálaflutningsmaður Páll Jónsson, hafa báðir 
undirskrifað og lagt fram í uppboðsréttinum, viðhafa 
þeir þau ummæli um stefndu Sturlu Jónsson og Boga 
Brynjólfsson, að atferli þeirra sé svo átakanlega í 
íjárdráttarskyni gert, að þeir verði að krefjast þess 
að stefndu verði teknir fastir, og hér fyrir réttinum 
áréttar yfirréttarmálaflutningsmaður Páll Jónsson 
þessi ummæli með því að bera stefndu á brýn, að 
þeir vísvitandi hafi beitt rangri kröfu til að sölsa 
undir sig eign annars manns og þrykkja rétti áfrýj-
anda. Fyrir þennan ósæmilega rithátt verður áfrýj-
andi Erlendur Erlendsson og málaflutningsmaður Páll 
Jónsson hvor um sig að sæta sekt, er ákveðst 10 kr. 
til landssjóðs og 10 kr. til bæjarsjóðs Reykjavíkur. 

Þ v í d æ m i s t r é t t v e r a : 

Hinni áfrýjuðu fjárnámsgerð og nauðungar-
uppboði skal óraskað. Áfrýjandi Erlendur Er-
lendsson greiði stefndu Boga Brynjólfssyni og 
Sturlu Jónssyni málskostnað fyrir yfirdómi 30 kr. 
til hvors þeirra. 

Áfrýjandi Erlendur Erlendsson og yfirréttar-
málanutningsmaður Páll Jónsson greiði hvor um 

sig sekt til landssjóðs 10 kr. og til bæjarsjóðs 
Reykjavíkur 10 kr. 

ídæmdur málskostnaður og sekt greiðist innan 
8 vikna frá lögbirtingu dóms þessa að viðlagðri 
lagaaðför. 

Mánudaginn 30. október 1916. 

Nr. 32/1916. Margrét Árnason 
gegn 

skiftaráðandanum i Arnessýslu 
f. h. dánarbús Ólafs Árnasonar, 
Eggert Claessen f. h. Minningar-
sjóðs hjónanna Jóhanns Jóhann-
essonar og Sigurbjargar Guðna-
dóttur og Birni Sigurðssyni f. h. 
ómyndugra erfingja Olafs Arna-
sonar og f. h. Landsbankans. 

Ú r s k u r ð u r : 
Áfiýjandi máls þessa, frú Margrét Árnason, hefir 

farið þess á leit, að henni verður veittur 6 vikna 
frestur til vitnaleiðslu og andsvara. Eggert Claessen 
yfirréttarmálaflutningsmaður, sem hefir mætt fyrir 
hönd hins stefnda skiftaráðanda og fyrir hönd minn-
ingarsjóðsins, hefir mótmælt svo löngum fresti, en 
hins vegar samþykt að áfrýjanda verði veittur 14 
daga frestur til andsvara. 


